
	
		
		
		
			
				
					
					
    



					
		
				
					

					Pàgina prinçipâ
				
			
	
				
					

					'Na pàgina abrétio
				
			


		
				
					

					Ìntra
				
			


		
				
					

					Inpostaçioìn
				
			


		
				
					

					Donaçioìn
				
			


		
				
					
					Informaçioìn in sce Wikivivàgna
				
			
	
				
					
					Averténse
				
			





					
				
				
					
						[image: Wikivivàgna]


						
					
				

					
				
					
					
				

				
	    
Riçèrca
	


		
					
				
			

		
		
			
			

			

			
			
				
					Pagina:A.Colombiade.Pedevilla.1870.pdf/682

					

				

				
		
				
				    
Léngoa
				
		
	
				
				    
Métti sótta òservaçión
				
		
	
				
				    
Modìfica
				
		




				

			

			
					[image: ]	Questa pagina a no l'è stæta corretta.	[image: ]



146

Doppo aveî dæto quarche idea de quelli

Co-i esseri de là con lê condûti,

Ommi, donne, ragassi, bestie, oxelli,

Ricchi metalli, aromi, ciante e frûti,

Reixe salûbri, legni fin e belli,

E naturali scimili prodûti,

O conclûddeiva finalmente in questo

Moddo animando a fraze, a voxe e ô gesto.


147

Sovrani aûgusti, senza dubbio seî

Çerti da tûtto quello ch’eî sentio,

E da quanto voî mæximi veddeî,

Che l’impreisa, che in parte ho zà compio

Fedele a-ô mæ mandato e a-ô mæ doveî,

Da quæ l’inspiratô l’è stæto Dio,

Voî l’appoggio e mi ô debole strûmento,

A l’è ô ciù memorando avvenimento.


148

Ma pù, quantunque grande, quest’impreisa

A l’è incompleta: in questa descoverta

A grand’opera tûtta a n’è compreisa:

Con questa appeña l’è ûña stradda averta

A ûn’opea ciù sûblime e assæ ciù esteisa,

Che a-i potenti e a-i magnanimi a l’è offerta,

Opera, che a l’è a giûsta conseguenza

E ô scopo destinôu dä Provvidenza.


149

L’è veo: s’è fæto tanto! s’è scoverto

Un mondo nêuvo e bello e pe fâ questo

S’è tanto in tæra e in mezo a-ô mâ sofferto...

Ma de quanto ho sofferto (ve ô protesto)

No ne son scorraggio; e se a fâ ô resto,

(Zà che a rotta a l’è nota e ô passo averto)

Posso aveî torna l’incombensa e ô vanto,

No me rincresce de soffrî atrettanto.

